
 ԳՈՒՅՔ ՀԵՏ ՎԵՐՑՆԵԼՈՒ ԵՎ ՆՎԻՐԱԲԵՐԵԼՈՒ ՄԱՍԻՆ
   ՀՀ կառավարության որոշման նախագծի 
ՀՀ ՏԿԵ նախարարության պետական գույքի կառավարման կոմիտե է  ներկայացվել Երևանի քաղաքապետարանի գրությունը, որով տեղեկացվել է, որ Երևան քաղաքի Դավթաշեն վարչական շրջանի նախադպրոցական ուսումնական հաստատություններում առկա են երեխաների մեծաթիվ հերթագրումներ։ Երևան համայնքի ենթակայության տակ գտնվող համապատասխան ֆոնդը հնարավորություն չի ընձեռում ապահովել վերոհիշյալ երեխաների նախադպրոցական կրթության կազմակերպումը։
  Գրությամբ առաջարկվել է ուսումնասիրել «Աշոտ Մանուկյանի անվան N93 միջնակարգ դպրոց» ՊՈԱԿ-ի կողմից չօգտագործվող մասնաշենքը և դրա սպասարկման համար անհրաժեշտ հողամասը (մանկապարտեզ վերակառուցելու նպատակով) Երևան համայնքին նվիրաբերելու նպատակահարմարության հարցը։ Դավթաշեն վարչական շրջանի տվյալ տարածքում առկա նախադպրոցական տարիքի երեխաների թվով պայմանավորված, նախատեսվում է վերոհիշյալ անշարժ գույքը հիմնանորոգել և օգտագործել որպես մանկապարտեզ:
    Շինության հիմնանորոգման և շահագործման հանձնելու ժամկետը նախատեսվում է  2024-2026 թվականները և այն իրականացվելու է Երևան համայնքի բյուջեով նախատեսված միջոցների հաշվին:
«Գույք հետ վերցնելու և նվիրաբերելու մասին» ՀՀ կառավարության որոշման նախագծով նախատեսվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված, պետական սեփականություն հանդիսացող, «Երևանի Ա․ Մանուկյանի անվան հ․ 93 միջնակարգ դպրոց» պետական ոչ առևտրային կազմակերպությանն անհատույց օգտագործման իրավունքով տրամադրված, քաղաք Երևան, Դավթաշեն փողոց 5 հասցեում գտնվող գույքի կազմից առանձնացված և քաղաք Երևան, Դավթաշեն Դավթաշենի 5-րդ փողոց 2/2 հասցեով, որպես առանձին գույքային միավոր գրանցված 1216.75 քառ. մետր մակերեսով դպրոցի շենքը, ինչպես նաև դրա զբաղեցրած, օգտագործման ու սպասարկման համար հատկացված, սեփականություն հանդիսացող 0.251861 հեկտար մակերեսով հողամասը (անշարժ գույքի նկատմամբ իրավունքների պետական գրանցման N12052023-01-0415 վկայական) հետ վերցնել և նվիրաբերել Երևան համայնքին՝ Գույքը հիմնանորոգելու և որպես մանկապարտեզ օգտագործելու նպատակով։
Նախագծով սահմանվել է նաև, որ սույն որոշումն ուժի մեջ մտնելուց հետո երկամսյա ժամկետում՝ հիմք ընդունելով Երևան, Դավթաշեն Դավթաշենի 5-րդ փողոց 2/4 հասցեում գտնվող անշարժ գույքի N12052023-01-0414 վկայականում նշված տվյալները,  Կազմակերպության հետ կկնքվի 2015 թվականի օգոստոսի 27-ին կնքված անհատույց օգտագործման թիվ 121/0015 պայմանագրում սույն որոշման 1-ին կետից բխող փոփոխություն կատարելու մասին համաձայնագիր։ 
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ պետական սեփականություն հանդիսացող, քաղաք Երևան, Դավթաշեն Դավթաշենի 5-րդ փողոց 2/2 հասցեում գտնվող,  1216.75 քառ. մետր մակերեսով դպրոցի շենքը, ինչպես նաև դրա զբաղեցրած, օգտագործման ու սպասարկման համար հատկացված, սեփականություն հանդիսացող 0.251861 հեկտար մակերեսով հողամասը  Երևան համայնքին նվիրաբերելը բխում է ՀՀ կառավարության  2021-2026թթ. ծրագրի պահանջներից։
«Գույք հետ վերցնելու և նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

